
2. gr. 
Lánsfé skv. 1. gr. skal ráðstafa með svofelldum hætti: 

Mkr. 

Til að lána Rafmagnsveitum ríkisins til framkvæmda við Kröflu ........ 11il 

Til að lána Jarðvarmaveitum ríkisins til framkvæmda í Bjarnarflagi .... 300 

Til að lána Rafmagnsveitum ríkisins til lagningar byggðalína ............ 174 

Til að lána Rafmagnsveitum ríkisins til almennra framkvæmda .......... 473 

Til að lána Orkusjóði til fjármögnunar á virkjunarrannsóknum .......... 260 

Til að lána Orkubúi Vestfjarða til framkvæmda og til að mæta rekstrar- 

halla 1980 ........000000esses rr 300 

Til að lána Hitaveitu Akraness og Borgarfjarðar til þess að ljúka tengingu 

hitaveitu í Borgarnesi .......0....02200000. eeen 620 

Til að lána Landhelgissjóði til kaupa á þyrlu ..........00000000 0000... 800 

Til að lána Undirbúningsfélagi um saltvinnslu á Reykjanesi ............ 60 

Til að greiða hlut ríkissjóðs í dráttarbrautarframkvæmdum .............. 520 

Til að lána sveitarfélögum til hafnarframkvæmda .......00000000 000... 130 

3. gr 

Fjármálaráðherra er heimilt að veita aðilum skv. 2. gr. sjálfskuldarábyrgð ríkis- 

sjóðs ef henta þykir að þeir taki lán án milligöngu ríkissjóðs. Komi upphæð sjálf- 

skuldarábyrgðar þá til lækkunar lántöku ríkissjóðs skv. 1. gr. 

4. gr. 

Fjármálaráðherra f. h. ríkissjóðs er heimilt að taka lán allt að jafnvirði 25 000 

m.kr. í erlendum gjaldeyri á árinu 1981. Fjármálaráðherra er heimilt að verja andvirði 

þess til framkvæmda á vegum ríkissjóðs og ríkisfyrirtækja eða endurláns til sveitar- 

félaga eða samtaka á þeirra vegum í samræmi við lánsfjáráætlun 1981 þegar lánsfjárlög 

fyrir árið 1981 hafa verið samþykkt. 

5. gr. 

Lög þessi öðlast þegar gildi. 

Gjört í Reykjavík 24. desember 1980. 

Vigdís Finnbogadóttir. 

(L. S.)   
Ragnar Arnalds. 

LÖG 

um álagningu opinberra gjalda á árinu 1980 og innheimtu þeirra 
4 
á síðari hluta þess árs 

ForsETr ÍSLANDS 
gjörir kunnugt: Alþingi hefur fallist á lög þessi og ég staðfest þau með sam- 

Þykki mínu: 

1. gr. 
Þrátt fyrir ákvæði 1. mgr. 98. gr. laga nr. 40/1978, sbr. 44. gr. laga nr. 7/1980, 

þarf álagningu opinberra gjalda eigi að vera lokið fyrr en ð1. ágúst á árinu 1980.

Við framkvæmd álagningar skal heimilt, með tilliti til aðstæðna í hverju skatt- 
umdæmi, að ljúka sérstaklega álagningu á hvern eftirtalinna þriggja flokka gjaldenda 
á mismunandi tíma innan þess lokafrests er um getur í 1. mgr. þessarar greinar. 
1. Menn, sbr. 1. gr. laga nr. 40/1978, sbr. þó 2. tl. 2. Börn sem skattlögð eru samkvæmt 
6. gr. laga nr. 40/1978. 3. Lögaðila, sbr. 2. gr. laga nr. 40/1978, og þá aðila er um 

ræðir í 3. gr. þeirra laga. 
Sé heimild 2. mgr. þessarar greinar beitt skal skattstjóri gæta ákvæða 2. og 3. ml. 

1. mgr. 98. gr. laga nr. 40/1978 með síðari breytingum varðandi hvern framtalinna 

flokka gjaldenda. 

2. gr. 
Hafi álagningu opinberra gjalda á árinu 1980 eigi verið lokið á skattaðila þann 

1. ágúst ber honum að greiða í ágústmánuði til viðkomandi innheimtuaðila gjald- 
anna fjárhæð er nemur 20% af þeirri fjárhæð fyrirframgreiðslu sem skattaðila ber 
að inna af hendi á fyrri hluta ársins skv. ákvæðum laga nr. 1/1980. Greiðsluskylda 
skv. þessari grein hvílir á því hjóna sem fyrirframgreiðslukröfu var beint að á fyrri 

hluta ársins. 
Heimilt er einstökum sveitarstjórnum og innheimtumönnum ríkissjóðs að ákveða 

að innheimta í ágústmánuði skuli fara fram skv. ákvæðum 1. mgr. þessarar greinar 
enda þótt álagningu á gjaldendur eða einhvern hluta þeirra ljúki fyrir 1. ágúst ef 
viðkomandi innheimtuaðila gefst ekki ráðrúm til að undirbúa framkvæmd innheimtu 
í ágústmánuði á grundvelli álagningar. Sé þessari heimild beitt skal viðkomandi 
innheimtuaðili auglýsa þá ákvörðun sérstaklega í Lögbirtingablaði fyrir 31. júli. 

3. gr. 
Álögð opinber gjöld að fráðreginni Áyrirframgreiðslu þeirri sem greiða ber 

skv. lögum nr. 1/1980 skal á árinu 1980 greiða með sem næst jöfnum fjárhæðum 
á fimm gjalddögum hinn fyrsta dag hvers mánaðar á tímabilinu ágúst til desember. 

Hjá þeim gjaldendum sem ákvæði 2. gr. þessara laga eiga við um kemur greiðslu- 
skylda samkvæmt þeirri grein í stað ágústgreiðslu skv. 1. mgr. þessarar greinar. 
Sá mismunur sem verða kann á einum fimmta hluta greiðsluskyldu skv. 1. mgr. 
þessarar greinar og ágústgreiðsluskyldu skv. 2. gr. laga þessara skal að því er þessa 
aðila varðar bætast við eða dragast frá sreiðsluskyldu skv. 1. mgr. þessarar greinar 
í september eftir því sem við á. 

4. gr. 
Lög þessi taka til allra þeirra gjalda sem skattstjórar leggja á, annarra en 

sölugjalds skv. lögum nr. 10/1960 með síðari breytingum og sérstaks tímabundins 
vörugjalds skv. lögum nr. 107/1978 með síðari breytingum. 

Um álagningu opinberra gjalda á árinu 1980 gilda að öðru leyti en um getur 
í 1. gr. þessara laga ákvæði laga nr. 40/1978 með síðari breytingum. Um innheimtu 
opinberra gjalda á síðari hluta ársins, þ. á m. um eindaga, dráttarvexti, ábyrgð, 
skyldur launagreiðanda og lögtaksrétt fer að öðru leyti en um getur í 2. og 3. gr. laga 
þessara eftir almennum reglum laga um innheimtu viðkomandi gjalda. 

5. gr. 
Lög þessi öðlast þegar gildi. 

Gjört í Reykjavík 28. desember 1980. 

Vigdís Finnbogadóttir. 

(L. S.)   
Ragnar Arnalds.


